
Koro:Spil, Spil (4x)

Ta papia semper un palabra kla

E n’ ta kruel, e ta sinsero

Ta den silensio e ta ekspresa

Para su dilanti, kita maskarada

E no ta buska perfekshon

E ta mira bu seka lagrima ora bo ta tristu

E ta mira bu drecha kurpa pa bo sali kaya

E n’ ta husga bu pa nada, e ke pa bo ta bo mes

Mas alegre, mas sigur di bo mes

E ke bo biba liber Koro:E ke bo soña sin limite I biba bai

Koro: 

Para su dilanti Koro:Spil, Spil

Kita maskarada Spil, Spil

Trasmiti un energia mágiko I e spil lo dunab’e bèk!

Ku kara na laira Spil, Spil

Ku tur siguransa Spil, Spil

Mas bo bria, mas bo biba Bo ta perfekto mane’ bo ta!

E spil semper lo ta pará ei nan

Pa ora karnaval yega, bo para dilanti dje drecha bo kurpa pa bo bai 
selebra bo “life”

Koro Largu:

Baila habri afó, ta bo fiesta  

Gosa di bo bida, sinti bu liber

Ta mi spil a duna mi e konfiansa pa mi sinti mi liber

Baila, gosa mane’ n’ tin hende ta wak bo. Biba!

Awe t’awe, mañan ta podisé

Pregon:

Koro 1: Sinti bu liber

“Vitam Vivere”, biba bai sin limite

Kita maskarada benta abou, biba sin miedu

Hasi bo ko’ mane’ no tin hende ta wak bo

Hasi bo ko’, bo so den bo ko’

Pa bo baila, pa bo gosa

Ora bo por ta bo mes, t’e mihó vershon di bo mes

Ora tumba ta dal bu, hisa man bo baila bai pabou

Mi ke move pa dilanti

Habri kaminda pa mi pasa

Basilón

Si bo tin mal aura KITA!

Bo ta negativo KITA!

Hala na rant KITA!

Move paso DILANTI MI TA BAI (8x)

Koro 2. Spil o Spil

E mihó vershon di bo mes ta dilant’I dje bo ta hañ’é

Spil, E maestro 

Mi konfidente

Su dilanti ma yora, su dilanti m’a krese

M’a manifesta, awe mira mi ta bria

Ku dushi bida, bon energia

Den harmonia, Na pas ku mi mes

Tur mainta nos ta wak den spil y bisa “nos ta bunita”

Mambo

Drecha bo kurpa BIBA!

Kabes ariba BIBA!

Gosa bo bida BIBA!

Sinti bu liber BIBA!  


